
རྒྱ་ནག་གི་(རིམ་པ་༢ པའི་ལྟ་ཞིབ་ཐོ་གཞུང་།) 

རྒྱ་ནག་མི་དམངས་སྤྱི་མཐུན་རྒྱལ་ཁབ་(རྒྱ་ནག་གམ་རྒྱ་ནག་མི་དམངས་སྤྱི་
མཐུན་རྒྱལ་ཁབ)ནི་ཕོ་མོ་ཕྲུ་གུ་དང་བཅས་ལ་བཙན་དབང་གི་ངལ་རྩོལ་དང་
འཁྲིག་སྤྱོད་ཀྱི་མི་ཚོང་བཅས་ཀྱི་འབྱུང་ཁུངས་དང་། ཁྲོམ་རྭ། བརྒྱུད་ལམ་ཅན་གྱི་
རྒྱལ་ཁབ་ཅིག་ཡིན་པ་རེད། མི་ཚོང་རྒྱག་པ་ནི་རྒྱ་ནག་ནང་ཁུལ་གནས་སྤོས་མི་
འབོར་ས་ཡ་༢༣༦ ལྷག་ཡོད་པའི་ནང་ཤུགས་ཆེར་ཡོད་པ་དང་། ཕོ་མོ་ཕྲུ་གུ་དང་
བཅས་པར་ས་ཕག་བཟོ་ས་ཁག་དང་། རྡོ་སོལ་གཏེར་ཁ་སྔོག་ས་ཁག །བཟོ་གྲྭ་ཁག་
བཅས་ཀྱི་ནང་བཙན་དབང་གི་ངལ་རྩོལ་བཀོལ་གྱི་ཡོད་ལ། བཟོ་གྲྭ་ཁག་ཅིག་
ཁྲིམས་འགལ་ཐོག་སྟངས་འཛིན་བྱེད་ཡོད་ཀྱང་གཞུང་གིས་རྟོག་ཞིབ་གུ་ཡང་
པོར་བྱེད་པ་དེས་ཕན་ཐོགས་ཡོང་གི་ཡོད་པ་རེད། མི་རྒན་པ་དང་ཕྲུ་གུས་བཙན་
དབང་གིས་སོླང་མོ་རྒྱག་པ་ནི་རྒྱ་ནག་རྒྱལ་ཡོངས་སུ་ཡོང་གི་ཡོད་ཅིང་། མི་ཚོང་
རྒྱག་མཁན་ཚོས་འོན་ལྐུག་རྣམས་བཙན་དབང་གི་ངལ་རྩོལ་ཤུགས་ཆེར་བཀོལ་
གྱི་ཡོད་པའི་གནས་ཚུལ་ཐོན་ཡོད་པ་དང་། གསར་ལམ་དུ་གནས་ཚུལ་ཐོན་
གསལ་ལ། ས་གནས་གཞུང་ཁག་དང་སློབ་གྲྭ་ཁག་གིས་རྒྱབ་སྐྱོར་བྱས་པའི་ལས་
ཀ་དང་སློབ་སྦྱོང་གི་ལས་གཞི་ཁག་ཅིག་ནང་ཡོད་པའི་ཕྲུ་གུ་རྣམས་བཙན་དབང་
ཐོག་བཟོ་གྲྭར་ལས་ཀ་བྱེད་བཅུག་གི་ཡོད་པ་རེད།  

རྒྱ་ནག་ནང་གཞུང་གིས་རྒྱབ་སྐྱོབ་བྱས་པའི་བཙན་དབང་གི་ངལ་རྩོལ་ནི་མུ་
མཐུད་སེམས་འཚབ་སེྐྱ་གཞིའི་གནད་དོན་གལ་ཆེ་བ་ཞིག་ཡིན་པ་དང་། རྒྱ་ནག་
ནང་ལོ་བཅུ་ཕྲག་མང་པོའི་རིང་བཙན་དབང་གི་“ངལ་རྩོལ་བསྒྱུར་བཀོད”ནི་

འཆར་གཞི་ལྡན་པའི་ཐོག་གནས་ཡོད་པ་རེད། གནས་ཚུལ་ཐོན་གསལ་ལ། རྒྱ་
ནག་མི་དམངས་སྤྱི་མཐུན་རྒྱལ་ཁབ་གཞུང་ལ་བཙན་དབང་གི་ངལ་རྩོལ་ཐོག་
ནས་ཁེ་སང་ཐོབ་ཀྱི་ཡོད་པ་ནི། བཀག་ཉར་འོག་ཡོད་མཁན་མང་པོ་ཞིག་ལས་ཀ་
བྱེད་བཅུག་པ་དང་ལོ་བཞི་ཙམ་རིང་ལས་ཀའི་གླ་ཕོགས་ཀྱང་སྤྲད་ཀྱི་མེད་པ་
རེད། ཁག་ཅིག་གིས་ཚོད་དཔག་བྱས་ན། བཀག་ཉར་དུ་ཡོད་མཁན་རྣམས་ཀྱི་
བཟོ་གྲྭའམ་གཏེར་ཁ་སྔོག་ས་དང་། གཞུང་ལམ་དང་ས་ཕག་བཟོ་སའི་བཟོ་གྲྭ་
ཉུང་མཐར་༣༢༠ ཙམ་ཡོད་པ་རེད། གནས་ཚུལ་ཐོན་གསལ་ལ་གཞིགས་ན། ངལ་
རྩོལ་བསྒྱུར་བཀོད་རྭ་བ་འགའ་ཞིག་སྙན་ཐོ་འདི་སྤེལ་བའི་སྐབས་སུ་སྒོ་བརྒྱབ་
ཡོད་པ་དང་། ཁག་ཅིག་གཞུང་གིས་སིྦྱན་བདག་བྱས་པའི་བཟི་སྨན་སྤྱོད་མཁན་
བཀག་ཉར་ཁང་ངམ་“དོ་དམ་དང་སློབ་གསོ”ལྟེ་ཁང་ལ་མིང་བསྒྱུར་བྱས་ཡོད་པ་
རེད། གཞུང་འབེྲལ་མ་ཡིན་པའི་ཚོགས་པ་ཁག་དང་གསར་འགྱུར་ནང་གནས་
ཚུལ་ཐོན་པ་ལྟར་ན། བཟི་སྨན་སྤྱོད་མཁན་བཀག་ཉར་ཁང་དུ་གང་བྱུང་བཀག་
ཉར་བྱེད་པ་དང་། ཁག་ཅིག་མུ་མཐུད་ནས་བཙན་དབང་ཐོག་ངལ་རྩོལ་བཀོལ་
གྱི་ཡོད་པ་རེད། སྨད་ཚོང་གི་རྐྱེན་པས་འཛིན་བཟུང་བྱས་པའི་བུད་མེད་རྣམས་
འགྲོ་ལུགས་མ་བརྒྱུད་པར་“དོ་དམ་དང་སློབ་གསོ”ལྟེ་གནས་ཁང་དུ་ལོ་གཉིས་
བར་བཀག་ཉར་བེྱད་པ་དང་། ཁག་ཅིག་བཙན་དབང་གི་ངལ་རྩོལ་བཀོལ་གྱི་
ཡོད་པའི་གནས་ཚུལ་ཐོན་ཡོད། ད་དུང་གནས་ཚུལ་ཐོན་གསལ་ལྟར་ན། རྒྱ་ནག་
ཁྱོན་ཡོངས་ཀྱི་“དོ་དམ་དང་སློབ་གསོ”ལྟེ་གནས་ཁང་རྣམས་སུ་བུད་མེད་རྣམས་
ལ་བཙན་དབང་གིས་འཁོར་ལོ་བཟོ་རྒྱུ་དང་། བེད་སྤྱོད་ཐེངས་གཅིག་མའི་ཁོའ་ི

ཙེ་བཟོ་རྒྱུ། ཁྱིའི་གཅིན་གདན་བཟོ་རྒྱུ་བཅས་ལག་ལས་ཀ་མང་པོ་བཀོལ་གྱི་ཡོད་
པ་རེད།  

རྒྱ་ནག་གི་བུད་མེད་དང་བུ་མོ་རྣམས་ནི་རྒྱ་ནག་ནང་ཁུལ་གྱི་འཁྲིག་སྤྱོད་མི་ཚོང་
ནང་ཚུད་ཡོད་ཅིང་། སྒྲིག་འཛུགས་ལྡན་པའི་ཁྲིམས་འགལ་ཚོགས་པ་དང་ས་
གནས་ཇག་ཚོགས་ཁག་གིས་བུད་མེད་དང་བུ་མོ་རྣམས་རྒྱ་ནག་ནང་ཁུལ་དུ་ཚོང་
རྒྱག་རྒྱུ་གཙོ་བོར་བྱེད་ཀྱི་ཡོད་པ་དང་། སྤྱིར་བཏང་གྲོང་གསེབ་ས་ཁུལ་ནས་
བདམ་སྒྲུག་གིས་གྲོང་ཁྱེར་ཁག་ཏུ་ཁྲིད་ཡོང་གི་ཡོད་པ་རེད། དཀའ་ངལ་གྱི་བུད་
མེད་དེ་རྣམས་ནི་ལས་ཀའི་གོ་སྐབས་ཡོད་ལུགས་རྫུན་བཤད་ནས་ཁྲིད་ཡོང་རྗེས་
མཐར་བཙན་དབང་གི་སྨད་ཚོང་བྱེད་དུ་བཅུག་གི་ཡོད་པ་དང་། བོད་རང་སྐྱོང་
ལྗོངས་ནས་བུ་མོ་རྣམས་རྒྱ་ནག་གི་ས་ཁུལ་གཞན་དུ་བཏང་བ་དང་། བཙན་
དབང་གིས་གཉེན་སྒྲིག་བྱེད་པ་དང་ནང་དུ་གཡོག་མོ་བྱེད་བཅུག་གི་ཡོད་པའི་
གནས་ཚུལ་ཐོན་ཡོད་པ་རེད།  

རྒྱ་ནག་རྒྱལ་ནང་དུ་མི་ཚོང་བརྒྱབ་པའི་གནས་ཚུལ་མང་པོ་ཡོང་གི་ཡོད་ལ། རྒྱལ་
ཁབ་གཞན་དུ་ཡང་རྒྱ་རིགས་ཕོ་མོ་དང་ཕྲུ་གུ་རྣམས་བཙན་དབང་གི་ངལ་རྩོལ་
དང་འཁྲིག་སྤྱོད་ཀྱི་མི་ཚོང་རྒྱག་གི་ཡོད་པ་དང་། རྒྱ་རིགས་ཕོ་མོ་རྣམས་ཕྱི་རྒྱལ་
དུ་ཡོད་པའི་རྒྱ་མིའི་སྤྱི་ཚོགས་ཁག་གི་ཟ་ཁང་དང་ཚོང་ཁང་སོགས་ཞབས་ཞུ་
ཚན་པ་ཁག་ཏུ་བཙན་དབང་གི་ངལ་རྩོལ་བཀོལ་གྱི་ཡོད་པ་རེད། རྒྱ་རིགས་ཕོ་
རྣམས་ཨ་ཧྥི་རི་ཀའི་ཨར་ལས་ས་ཁུལ་ཁག་དང་རྡོ་སོལ་དང་ཟངས་ཀྱི་གཏེར་ཁ་
སྔོག་ས་རྣམས་སུ་དཀའ་ངལ་མྱོང་གི་ཡོད་པ་དང་། བཙན་དབང་གི་ངལ་རྩོལ་

མཚོན་པའི་གནས་སྟངས་ཁག་འཕྲད་པ་དཔེར་ན། འགྲུལ་བཞུད་ལག་ཁྱེར་དོ་
དམ་བེྱད་པ་དང་། འགྲོ་སྐྱོད་ལ་དམ་དྲག་བྱེད་པ། གླ་ཕོགས་མ་སྤྲད་པ། ལུས་པོར་
མནར་གཅོད་བཅས་ཕོག་གི་ཡོད་པ་རེད། མི་ཚོང་རྒྱག་མཁན་ཚོས་ཕྱི་རྒྱལ་ལ་
གཏོང་རྒྱུའི་གླ་ཆ་མཐོན་པོ་ལེན་གྱི་ཡོད་པ་དང་སྐབས་རེར་ཨ་སོྒར་༧༠༠༠༠ 
ལྷག་ལེན་གྱི་ཡོད་སྟབས་རྒྱ་རིགས་གནས་སྤོས་ལས་མི་རྣམས་བུ་ལོན་གྱི་དཀའ་
ངལ་འཕྲད་ཉེན་ཡོད་པ་རེད། རྒྱ་རིགས་བུད་མེད་དང་བུ་མོ་རྣམས་འཛམ་གླིང་
ཁྱོན་ཡོངས་སུ་བཙན་དབང་གི་སྨད་ཚོང་བྱེད་བཅུག་པ་དང་། དེའི་ཁོངས་སུ་
གྲོང་ཁྱེར་གཙོ་ཆེ་ཁག་དང་། ཨར་ལས་ས་ཁུལ་ཁག །གཏེར་སྔོག་དང་ཤིང་གཅོད་
ཀྱི་ས་ཁུལ་ཁུག་ཀྱོག་ཁག །རྒྱ་རིགས་གནས་སོྤས་ལས་མི་ཁྱོན་ཆེ་ཡོད་ས་རྣམས་
ཚུད་ཀྱི་ཡོད་པ་རེད། མི་ཚོང་རྒྱག་མཁན་གྱིས་གཙོ་ཆེར་རྒྱ་ནག་གི་གྲོང་གསེབ་ས་
ཁུལ་ནས་ལས་ཀའི་ས་དམིགས་ཡོད་པའི་རྫུན་བཤད་པ་དང་བཙན་དབང་ཟུང་
འབེྲལ་གྱིས་བུ་མོ་དང་བུད་མེད་ལོ་གཞོན་པ་རྣམས་བསྡུ་བཀོང་བྱས་རྗེས་འགྲུལ་
བཞུད་ཀྱི་གླ་ཆ་ཆེན་པོ་ལེན་པ་དང་། འགྲུལ་བཞུད་ལག་ཁྱེར་བཙན་འཕྲོག་གི་དོ་
དམ་བེྱད་པ། ལུས་དང་དཔལ་འབྱོར་གྱི་ཐོག་ནས་སྡིག་སྐུལ་གྱིས་དཀའ་ངལ་མྱོང་
མཁན་རྣམས་སྨད་ཚོང་གི་ལས་སུ་མ་ཞུགས་ཐབས་མེད་བཟོ་ཡི་ཡོད་པ་རེད།  

ཁྱིམ་མཚེས་ཨེ་ཤ་ཡའི་རྒྱལ་ཁབ་འབར་མ་དང་། ཝིད་ཏི་ནམ། ལའོ་སི། སོག་པོ། 
བྱང་ཀོ་རི་ཡ། དེ་བཞིན་ཨ་ཧྥི་རི་ཀ། ཨ་མེ་རི་ཀ་ལྷོ་བྱང་བཅས་ཀྱི་བུད་མེད་དང་
ཕྲུ་གུ་རྣམས་རྒྱ་ནག་གི་བཙན་དབང་གི་ངལ་རྩོལ་དང་། འཁྲིག་སྤྱོད་ཀྱི་མི་ཚོང་
ནང་ཚུད་ཡོད་པ་རེད། ལོ་འདིར་རྒྱ་ནག་ཏུ་ནང་ལས་བྱེད་ཆེད་བསྡུ་བཀོང་བྱས་

པའི་མ་ཌ་གྷ་ས་ཁར་གྱི་བུད་མེད་དང་བུ་མོ་རྣམས་ཀྱི་ཁྲོད་ནས་ཁག་ཅིག་ལ་
བཙན་དབང་གི་ངལ་རྩོལ་བཀོལ་ཡོད་པ་དང་། དེ་བཞིན་ཛིམ་བྷབ་ཝེའི་བུ་མེད་
ཚོས་འགྲུལ་པ་སྣེ་ལེན་བྱེད་སའི་ཨར་ཁང་དུ་བཙན་དབང་གི་ངལ་རྩོལ་མཚོན་
པའི་གནས་སྟངས་འོག་ཡོད་པར་བཤད་ཡོད་པ་རེད། བྱང་ཀོ་རི་ཡའི་བུད་མེད་
རྣམས་ལ་བཙན་དབང་ཐོག་ས་ཞིང་འདེབས་ལས་དང་ནང་ལས་བྱེད་བཅུག་གི་
ཡོད་ཅིང་། རྒྱ་ནག་གཞུང་གིས་ཕྲུ་གུ་སྐྱེ་བའི་ཚོད་འཛིན་གྱི་སྲིད་ཇུས་དང་། སྲོལ་
རྒྱུན་ཐོག་ནས་ཕྲུ་གུ་བུ་ལ་དགའ་མོས་ཆེ་བ་ཡོད་པར་བརྟེན་ཕོ་མོའི་བསྡུར་ཚད་
སྙོམ་པོ་མེད་པར་བུ་༡༡༧ ལ་བུ་མོ་༡༠༠ ལས་མེད་པའི་རྐྱེན་གྱིས་སྨད་ཚོང་མ་
དང་། རྒྱ་ནག་གི་སྐྱེས་པར་ཕྱི་རྒྱལ་གྱི་མནའ་མ་ལེན་རྒྱུའི་དགོས་མཁོ་མང་དུ་
འགྲོ་སིྲད་པ་དང་། དེ་གཉིས་ནི་བཙན་དབང་ཐོག་ནས་མཁོ་སྒྲུབ་བྱེད་སྲིད་པ་
རེད། གཉེན་སྒྲིག་བར་ཚོང་རྒྱག་མཁན་གྱིས་འབར་མ་དང་། ཝིད་ཏི་ནམ། སོག་པོ། 
ཁེམ་བོྷ་ཊི་ཡ། ལའོ་སི། བྱང་ཀོ་རི་ཡ་བཅས་ནས་བུད་མེད་དང་བུ་མོ་བསྡུ་བཀོང་
བྱེད་པ་བརྒྱུད་རྒྱ་ནག་ཏུ་དབོར་འདྲེན་བྱེད་ཀྱི་ཡོད་པ་དང་། དེ་རྗེས་ཁག་ཅིག་ལ་
བཙན་དབང་གི་སྨད་ཚོང་དང་བཙན་དབང་གི་ངལ་རྩོལ་བཀོལ་གྱི་ཡོད་པ་རེད།   

རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་མི་ཚོང་རྒྱག་པའི་བྱ་སྤྱོད་མེད་
པར་བཟོ་ཆེད་ཉུང་མཐའི་ཚད་གཞི་ཡང་བརྩི་སྲུང་བྱེད་ཀྱི་མེད་ཀྱང་ལས་དོན་
ཤུགས་ཆེར་སེྤལ་བཞིན་ཡོད་པ་དང་། སྙན་ཐོ་སྤེལ་བའི་སྐབས་སུ་རྒྱ་ནག་མི་
དམངས་སྤྱི་མཐུན་རྒྱལ་ཁབ་ཀྱི་རྒྱལ་ཡོངས་མི་དམངས་འཐུས་མི་ཚོགས་ཆེན་
གྱིས་ངལ་རྩོལ་བསྒྱུར་བཀོད་རྭ་བ་རྩ་མེད་བཟོ་རྒྱུ་ཐག་གཅོད་བྱས་ཡོད་པ་རེད། 

གསར་འགྱུར་བརྒྱུད་ལམ་དང་གཞུང་འབྲེལ་མ་ཡིན་པའི་ཚོགས་པ་ཁག་ཅིག་
གིས་སྟོན་པ་ལྟར་ན། ངལ་རྩོལ་བསྒྱུར་བཀོད་རྭ་བ་མང་པོ་ནས་བཀག་ཉར་བ་
གློད་གྲོལ་གྱིས་ལས་དོན་མཚམས་བཞག་ཡོད་པ་དང་། གཞན་ཁག་ཅིག་གིས་སོྟན་
པ་ལྟར་ན། གཞུང་གིས་ངལ་རྩོལ་བསྒྱུར་བཀོད་རྭ་བ་ཁག་ཅིག་བཀག་ཉར་ཁང་
རིགས་འདྲ་མིན་ལ་བསྒྱུར་ཡོད་པ་དང་། དེའི་ཁོངས་ཀྱི་གཞུང་གིས་རྒྱབ་སྐྱོར་
བྱེད་པའི་བཟི་སྨན་སྤྱོད་མཁན་བཀག་ཉར་དང་“དོ་དམ་དང་སློབ་གསོ”ལྟེ་
གནས་ཁང་ཁག་ཅིག་ནང་བཙན་དབང་གི་ངལ་རྩོལ་བཀོལ་གྱི་ཡོད་པ་རེད། 
གཞུང་གིས་མི་ཚོང་རྒྱག་མཁན་ཁག་ལ་རྟོག་ཞིབ་དང་། ཁྲིམས་གཏུག །དེ་བཞིན་
ནག་ཉེས་བཙུགས་པའི་སྐོར་གྱི་གནས་ཚུལ་ཉུང་ངུ་ལས་མཁོ་སྤྲོད་བྱེད་ཀྱི་མེད་ལ། 
མི་ཚོང་དང་ནག་ཉེས་གཞན་མཉམ་བསྲེས་བྱས་པའི་རྐྱེན་ཀྱིས་གཞུང་གི་ཉེན་
རྟོག་པས་མི་ཚོང་གི་ནག་ཉེས་ཁྲིམས་གཏུག་གི་ལས་དོན་ཇི་ཙམ་བྱས་ཡོད་མེད་
དབེྱ་ཞིབ་གསལ་པོ་བྱེད་རྒྱུར་ཁག་པོ་ཆགས་ཡོད་པ་དང་། དེ་བཞིན་དཀའ་ངལ་
ཅན་ངོས་ཟིན་པ་དང་། རོགས་རམ་བྱས་པའི་གྲངས་ཁ་ཤེས་པ་ལ་གཞུང་གིས་
ཞིབ་ཚགས་ཀྱི་གནས་ཚུལ་མཁོ་སྤྲོད་བྱེད་ཀྱི་མེད་པ་རེད། ཕྱི་ལོ་༢༠༡༣ ལོར་ཉེན་
རྟོག་པས་སྨད་ཚོང་མའི་སོྡད་གནས་སྔོག་བཤེར་གྱིས་བུད་མེད་གྲངས་ཁ་ཕོན་
ཆེན་འཛིན་བཟུང་བྱས་པ་དང་། གཞུང་གིས་བུད་མེད་དེ་དག་མི་ཚོང་འོག་ཚུད་
ཡོད་མེད་ཀྱི་བརྟག་དཔྱད་བྱས་ཡོད་མེད་དང་། མི་ཚོང་གི་དཀའ་ངལ་འཕྲད་
ཡོད་སྲིད་པ་རྣམས་ལ་སྡོད་གནས་ཐོབ་མིན། མི་ཚོང་གི་དཀའ་ངལ་འཕྲད་མཁན་
ཡིན་པའི་དབང་གིས་ཁོང་ཚོའི་བྱ་སྤྱོད་ལ་བརེྟན་ནས་ཉེས་ཆད་གཅོད་མིན་
གསལ་པོ་མེད་པ་རེད། རྒྱ་ནག་གཞུང་གི་དཔོན་རིགས་ཀྱིས་མུ་མཐུད་ནས་བྱང་

ཀོ་རི་ཡའི་བཙན་བྱོལ་བ་རྣམས་ཁྲིམས་འགལ་དཔལ་འབྱོར་གྱི་གནས་སྤོས་བར་
རྩིས་ཏེ་བཙན་དབང་གིས་ཕྱིར་སློག་བྱེད་ཀྱི་ཡོད་ཀྱང་། གནས་ཚུལ་ཐོན་པ་ལྟར་
ན། བྱང་ཀོ་རི་ཡའི་བུད་མེད་བཙན་བོྱལ་བ་རྣམས་རྒྱ་ནག་ཏུ་མི་ཚིོང་འོག་དཀའ་
སྡུག་མྱོང་མཁན་ཡིན་པ་རེད།  

རྒྱ་ནག་ཆེད་དུ་འོས་སྦྱོར་ཁག 

ཕྱི་ལོ་༢༠༠༠ ལོར་མཉམ་འབྲེལ་རྒྱལ་ཚོགས་ཀྱི་མི་ཚོང་ཐད་ཀྱི་གྲོས་མཐུན་སྒྲིག་
གཞི་ལྟར་ཁྲིམས་ཀྱི་སྒྲོམ་གཞི་མུ་མཐུད་ཁ་སྣོན་གྱིས་མི་ཚོང་དང་འབྲེལ་བའི་ནག་
ཉེས་ཀྱི་གོ་དོན་ཁ་གསལ་དུ་གཏོང་དགོས་པ་དང་། དེའི་ཁོངས་སུ་བཙན་ཁྲིད་
དང་། ཁྲིམས་འགལ་གྱི་ཕྲུ་གུ་གསོ་ཉར། ནག་ཚོང་བཅས་ཀྱི་ནག་ཉེས་དབེྱ་འབེྱད་
བྱེད་དགོས་པ། ཕྲུ་གུ་ལོ་༡༨ མན་ཆད་ཚུད་པའི་སྨད་ཚོང་གི་ལས་ཀར་མཐུན་
རྐྱེན་སྦྱར་བའི་ནག་ཉེས་ཁྲིམས་འགལ་བཟོ་དགོས་པ། རྒྱ་ནག་ནང་གཞུང་གིས་
རྒྱབ་སྐྱོར་བྱས་པའི་བཟི་སྨན་སྤྱོད་མཁན་བཀག་ཉར་དང་“དོ་དམ་དང་སློབ་
གསོ”ལྟེ་གནས་ཁང་ཁག་ཏུ་བཙན་དབང་གི་ངལ་རྩོལ་མེད་པ་བཟོ་དགོས་པ། མི་
ཚོང་ལ་མཐུན་འབྱོར་རམ་ནག་ཉེས་གསོག་ཏུ་བཅུག་པར་རོགས་པ་བེྱད་མཁན་
གཞུང་གི་ལས་བྱེད་པ་རྣམས་ལ་རྟོག་ཞིབ་དང་ཁྲིམས་གཏུག་གིས་བཙོན་འཇུག་
ཉེས་ཆད་བཅད་དགོས་པ། ནུས་པ་ལྡན་པའི་ལས་དོན་རྒྱ་སྐྱེད་ཀྱིས་འགྲོ་ལུགས་
ལྡན་པའི་འཆར་གཞི་བཟོས་ནས་མི་ཚོང་འོག་གི་དཀའ་ངལ་ཅན་རྣམས་ངོས་
འཛིན་དགོས་པ། དེའི་ཁོངས་སུ་ངལ་རྩོལ་ཆེད་དུ་མི་ཚོང་བརྒྱབ་པའི་དཀའ་ངལ་
ཅན་དང་། ཕྱི་རྒྱལ་དུ་ཡོད་པའི་རྒྱ་རིགས་དཀའ་ངལ་ཅན། དཀའ་ངལ་འཕྲད་སླ་

བའི་ཚོ་ཁག་དཔེར་ན། སྨད་ཚོང་ཆེད་དུ་ཟིན་པའི་གནས་སྤོས་ལས་མི་རྣམས་
དང་། ཕྱི་རྒྱལ་དང་ས་གནས་ཀྱི་བུད་མེད་དང་ཕྲུ་གུ་བཅས་ཡིན་པ་རེད། འགྲོ་
ལུགས་ལག་བསྟར་བྱེད་དེ་ཐད་ཀར་མི་ཚོང་འོག་ཚུད་པའི་རྐྱེན་གྱིས་དཀའ་ངལ་
ཅན་རྣམས་ལ་ཉེས་ཆད་གཅོད་པ་སོྔན་འགོག་བྱེད་དགོས་པ།  བཀག་ཉར་དང་
ཉེས་ཆད། མི་ཚོང་འོག་གི་དཀའ་ངལ་ཅན་རྣམས་བཙན་དབང་གིས་ཕྱིར་སོླག་
བྱེད་པ་མཚམས་འཇོག་དགོས་པ། དཀའ་ངལ་ཅན་ལ་སྲུང་སྐྱོབ་ཀྱི་ཞབས་ཞུ་ཁག་
རྒྱ་སྐྱེད་གཏོང་དགོས་པ། དེའི་ཁོངས་སུ་སློབ་སྟོན་དང་། སྨན་བཅོས། བསྐྱར་དུ་
མཉམ་འཛོམས། འཁྲིག་སྤྱོད་དང་མི་ཚོང་གི་དཀའ་ངལ་གྱི་ཕོ་མོ་ལ་བསྐྱར་གསོའི་
རོགས་སྐྱོར་བཅས་འདང་ངེས་དགོས་པ་རེད། ཕྱི་རྒྱལ་བ་དཀའ་ངལ་ཅན་རྣམས་
རྒྱལ་ཁབ་གཞན་དུ་ཕྱིར་འབུད་ཀྱིས་དཀའ་ངལ་མྱང་བཅུག་རྒྱུའི་ཚབ་ཏུ་ཁྲིམས་
མཐུན་ཀྱི་ཐབས་ལམ་སྟོན་དགོས་པ་དང་། མི་ཚོང་རྒྱག་པར་གདོང་ལེན་ཆེད་
གཞུང་གིས་ལས་དོན་བྱེད་ཕྱོགས་ཕྱི་གསལ་ནང་གསལ་ཤུགས་ཆེར་དགོས་པ། 
ནང་དོན་དབྱེ་འབྱེད་བྱས་པའི་གནས་བསྡུས་སྤྲད་ནས་མི་རྒན་པ་དང་ཕྲུ་གུར་
ངལ་རྩོལ་དང་འཁྲིག་སྤྱོད་ཀྱི་མི་ཚོང་རྒྱག་པའི་ནག་ཉེས་རྟོག་ཞིབ་དང་ཁྲིམས་
གཏུག་གི་ལས་དོན་ཁག་དང་། བཙན་དབང་གི་ངལ་རྩོལ་ལ་ངོས་འཛིན་བྱེད་
པའི་གྱོད་དོན་ཁག་ལ་ནག་ཉེས་རྟོག་ཞིབ་དང་ཁྲིམས་གཏུག་ཆེད་གནས་བསྡུས་
སྤྲད་དགོས་པ། དེའི་ཁོངས་སུ་བཙན་དབང་གི་ངལ་རྩོལ་ལ་མཐུན་རྐྱེན་སྦྱོར་
མཁན་ལས་བྱེད་རྣམས་དང་། མི་བསྡུ་རུབ་བྱེད་མཁན་རྣམས་དང་། རྒྱ་ནག་དང་
ཕྱི་རྒྱལ་དུ་བུ་ལོན་ནང་ལྷུང་མཁན་བཅས་ཚུད་ཡོད་པ་རེད།    

ཁྲིམས་གཏུག 

རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་མི་ཚོང་ལ་གདོང་ལེན་བྱེད་
ཕྱོགས་ཐད་ཉེན་རྟོག་པས་ལས་དོན་ཇི་བྱས་ཀྱི་གནས་བསྡུས་རྒྱས་པ་སྤྲད་ཀྱི་མེད་
ལ། རྒྱ་ནག་གི་ཉེས་ཁྲིམས་ནང་མི་ཚོང་གི་རྣམ་པ་མང་པོ་བཀག་སྡོམ་གྱིས་ཉེས་
ཆས་ལྕི་པོ་གཏོང་དགོས་པའི་ལམ་སྟོན་བྱས་ཡོད་ཀྱང་། ཁྲིམས་ཡིག་ནང་མི་ཚོང་
གི་རིགས་ཚང་མ་ལ་ཁྲིམས་གཏུག་བྱེད་པའི་རྨང་གཞི་འདང་ངེས་མེད་པའི་
མཐོང་ཚུལ་ཡོད་པ་རེད། རྒྱ་ནག་གི་ཉེས་ཁྲིམས་དོན་ཚན་༢༤༠ ནང་བུད་མེད་
དང་ཕྲུ་གུ་ཉོ་ཚོང་བྱེད་པར་དམིགས་ནས་“བུད་མེད་དང་ཕྲུ་གུ་བཙན་ཁྲིད་དང་
མི་ཚོང་”རྒྱག་མི་ཆོག་པའི་སྐོར་རིམ་པ་བཞིན་(དཔེར་ན། འཕྲོག་ཁྱེར། བཙན་
ཁིྲད། ཉོ་བ། བཙོང་བ། གཏོང་བ། འབོྱར་བ) འགྲེལ་བཤད་བརྒྱབ་ཡོད་པ་དང་། 
རྒྱལ་སིྤྱའི་ཁྲིམས་ཀྱི་ནང་མི་ཚོང་གི་དམིགས་ཡུལ་ནི་བཙན་དབང་གི་ངལ་རྩོལ་
དང་བཙན་དབང་གི་སྨད་ཚོང་བྱེད་དུ་བཅུག་ནས་བཤུ་གཤོག་གཏོང་རྒྱུའི་ཆེད་
དུ་ཡིན་པའི་འགྲེལ་བཤད་བརྒྱབ་ཡོད་པ་རེད། འཕྲོག་ཁྱེར་དང་། བཙན་ཁྲིད། ཉོ་
བ། བཙོང་བ། གཏོང་བ། འབྱོར་བ། ཡང་ན་བཙོང་པའི་ཕྱིར་དུ་དབོར་འདྲེན་བྱས་
ན་མ་གཏོགས་བུད་མེད་དང་ཕྲུ་གུ་ལ་མགོ་སྐོར་བཏང་ནས་བཙན་དབང་གི་ངལ་
རྩོལ་བཀོལ་བའི་བྱ་སྤྱོད་ལ་རྒྱ་ནག་གི་ཁྲིམས་ཐོག་ནས་ཉེས་པ་བཙུགས་ཀྱི་མེད་
པའི་མཐོང་ཚུལ་ཡོད་ཅིང་།  ད་དུང་ཉེས་ཁྲིམས་དོན་ཚན་༢༤༠ འོག་ཉེས་པ་
བསགས་ན་ཉུང་མཐར་ལོ་བཅུ་དང་ཚེ་བཙོན་གྱི་ཉེས་ཆད་ཕོག་རྒྱུ་དང་། 
དམིགས་བསལ་གནས་ཚུལ་ཚབས་ཆེན་འོག་སོྲག་ཐོག་གི་ཉེས་ཆད་ཀྱང་འགེལ་

སྲིད་མོད་དེ་ཕོ་ལ་ཁྱབ་ཀྱི་མེད་པ་རེད། དོན་ཚན་༣༥༨ ནང་སྨད་ཚོང་གོ་སྒྲིག་
བྱེད་པ་དང་བཙན་དབང་གི་སྨད་ཚོང་བྱེད་པར་བཀག་སྡོམ་བྱས་ཡོད་པ་དང་། 
ཉེས་ཆད་ལོ་༥ ནས་༡༠ བར་བཙོན་འཇུག་བྱེད་རྒྱུའམ་གནས་སྟངས་ཚབས་ཆེ་བ་
ལ་ཚེ་བཙོན་གྱི་ཉེས་ཆད་འགེལ་གྱི་ཡོད་པ་རེད། དོན་ཚན་༣༥༨ པའི་བཀག་སྡོམ་
ནི་བཙན་དབང་གི་སྨད་ཚོང་དང་སྨད་ཚོང་གཉིས་ཀ་ལ་ཁྱབ་པའི་རྒྱ་ཆེ་ཞིང་
ཞིབ་ཚགས་མེད་པ་དང་། དོན་ཚན་༣༥༩ ནང་བུ་མོ་ལོ་༡༤ མན་ཆད་སྨད་ཚོང་
ཆེད་སླུ་ཁྲིད་བྱེད་པ་ནག་ཉེས་སུ་བརྩིས་ཡོད་ཀྱང་། བུ་ལོ་༡༨ མན་ཆད་དང་བུ་
མོ་༡༤ ནས་༡༨ བར་སྨད་ཚོང་གི་མཐུན་སྦྱོར་བྱེད་པར་ནག་ཉེས་སུ་བརྩིས་མེད་
པ་རེད། འོན་ཀྱང་ཞིང་ཆེན་རིམ་པའི་ཆེས་མཐོའི་ཁྲིམས་ཁང་གཉིས་ཀྱིས་དོན་
ཚན་༣༥༨ དང་༣༥༩ པ་གཉིས་པོ་སྐྱེས་པ་དང་བུད་མེད་ཕྲུ་གུ་བཅས་སྤྱི་ཡོངས་
ལ་ཁྱབ་པར་ངོས་འཛིན་བྱེད་ཀྱི་ཡོད་པ་དང་། ཁྲིམས་ཡིག་དེ་ཚོའི་ནང་གསལ་
བའི་ཉེས་ཆད་རྣམས་ནི་བཙན་གཡེམ་ཚུད་པའི་ཚབས་ཆེའི་ནག་ཉེས་གཞན་ལ་
འགེལ་བའི་ཉེས་པ་དང་མཚུངས་པར་ལྕི་པོ་ཡོད་པ་རེད། རྒྱ་ནག་གི་ཉེས་ཁྲིམས་
དོན་ཚན་༢༤༤ ནང་“ལས་མི་རྣམས་བཙན་དབང་གི་ངལ་རྩོལ་བཀོལ་
བ”བཀག་འགོག་གིས་ལོ་༣ ནས་༡༠ བར་བཙོན་འཇུག་དང་ཆད་པ་གཞན་
འགེལ་རྒྱུ་མ་ཟད། “གཞན་རྣམས་བཙན་དབང་གི་ངལ་རྩོལ་བཀོལ་བ”ལ་རོགས་
པ་བེྱད་མཁན་དང་། བདམ་སྒྲུག་བྱེད་མཁན། སྐྱེལ་འདྲེན་བྱེད་མཁན་བཅས་ལ་
ནག་ཉེས་ཆེ་བ་འགེལ་གྱི་ཡོད་པ་རེད། ཁྲིམས་ཡིག་དེ་ཚོའི་ནང་གསལ་བའི་ཉེས་
ཆད་རྣམས་ནི་བཙན་གཡེམ་ཚུད་པའི་ཚབས་ཆེའི་ནག་ཉེས་གཞན་ལ་འགེལ་
བའི་ཉེས་པ་དང་མཚུངས་པ་ལྕི་པོ་ཡོད་ཀྱང་། རྒྱ་ནག་གི་ཁྲིམས་ནང་བཙན་

དབང་བྱས་མིན་ལ་མ་ལྟོས་པར་ལོ་༡༨ མན་གྱི་ཕྲུ་གུ་སྨད་ཚོང་མཁན་རྣམས་མི་
ཚོང་གི་དཀའ་ངལ་ཅན་ལ་ངོས་འཛིན་བྱེད་ཀྱི་ཡོད་མེད་གསལ་པོ་མེད་པ་རེད།   

ཕྱི་ལོ་༢༠༡༣ ལོར་ཉེན་རྟོག་པས་སྐྱོན་འཛུགས་བྱས་པའི་མི་ཚོང་གོ་སྒྲིག་བྱེད་
མཁན་ནག་ཅན་ཚོགས་པ་༥༠༠༠ ཙམ་ལ་ཁྲིམས་ཀྱི་གནོན་སྡོམ་བྱས་ཡོད་པ་
དང་། སྐྱོན་འཛུགས་བྱས་པའི་དོགས་ཡོད་མི་གྲངས་༤༠༠༠༠ ཙམ་བཀག་ཉར་
བྱས་ལུགས་གཞུང་གིས་བཤད་ཡོད་པ་རེད། གཞུང་གིས་མུ་མཐུད་ནས་ཁྲིམས་
འགལ་ཐོག་མི་ཕར་ཚུར་གཏོང་བ་དང་། ཕྲུ་གུ་བཙན་ཁྲིད་བྱེད་པ། མགོ་སྐོར་
བཏང་ནས་གསོས་ཕྲུག་ཉར་བ་རྣམས་མི་ཚོང་གི་ཉེས་པ་དང་མཉམ་བསྲེས་བྱེད་
པ་དང་། ལུགས་མཐུན་ཁྲིམས་ཀྱི་འགྲོ་ལུགས་དང་ཕྱི་གསལ་ནང་གསལ་མེད་པ་
བརེྟན། གཞུང་གི་གནས་བསྡུས་ནང་རྒྱལ་སྤྱིའི་ཁྲིམས་དང་མཐུན་པའི་མི་ཚོང་གི་
གྱོད་དོན་རྟོག་ཞིབ་དང་ཁྲིམས་གཏུག་བྱེད་པའི་གྲངས་ཁ་སོགས་གཏན་ཁེལ་
བྱེད་ཐུབ་ཀྱི་མེད་པ་རེད། གསར་འགྱུར་བརྒྱུད་ལམ་ཁག་གིས་སྟོན་པ་ལྟར་ན། 
གཞུང་གིས་ཕྲུ་གུ་འོན་པ་ལ་བཙན་དབང་གིས་སློང་མོ་བྱེད་བཅུག་པ་དང་། 
ཁྲིམས་འགལ་གྱི་བྱ་སྤྱོད་གཞན་ཡང་སྤེལ་བཅུག་པ་དང་འབྲེལ་བ་ཡོད་པའི་གྱོད་
དོན་ནང་ཚུད་པའི་དོགས་ཡོད་འཛིན་བཟུང་བྱས་ཡོད་པ་དང་། གྱོད་དོན་དེ་
དག་གི་རྟོག་ཞིབ་དང་ཁྲིམས་གཏུག་སྐོར་ལ་གཞུང་གི་གནས་ཚུལ་འཕར་མ་སྤྲད་
མེད་པ་རེད། རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་ཨ་མེ་རི་ཀ་
དང་། ཝིད་ཏི་ནམ། ཐའེ་ཝན། འབར་མ། ཀོ་ལོམ་བྷི་ཡ། ཡུ་གྷན་ཌ་བཅས་དང་མི་
ཚོང་རྟོག་ཞིབ་ཐད་མཉམ་ལས་བྱས་ཏེ། དོགས་ཡོད་མི་ཚོང་རྒྱག་མཁན་རྣམས་

འཛིན་བཟུང་གིས་ཕིྱར་སོླག་དང་། དཀའ་ངལ་ཅན་རྣམས་ཕྱིར་སློག་ཐུབ་པ་བྱུང་
ཡོད་པ་རེད། སྙན་ཐོ་སྤེལ་བའི་སྐབས་ཁྲིམས་གནོན་སྡོམ་བྱེད་མཁན་ལས་བྱེད་པ་
དང་། ཁྲིམས་གཏུག་བྱེད་མཁན། ཁྲིམས་དཔོན་བཅས་ལ་མི་ཚོང་གི་གནད་དོན་
སྐོར་སྦྱོང་བརྡར་བྱེད་པའི་གནས་ཚུལ་ཆ་ཚང་བ་ཞིག་གཞུང་གིས་སྤྲད་མེད་པ་
དང་། དུས་མཚུངས་རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་རྒྱལ་ཁབ་
གཞན་དང་རྒྱལ་སྤྱིའི་སྒྲིག་འཛུགས་ཁག་དང་མཉམ་དུ་སྦྱོང་བརྡར་ནང་མཉམ་
བཞུགས་བྱས་ཡོད་ཀྱང་། རྒྱ་ནག་གཞུང་གིས་སོྦྱང་བརྡར་ཁག་ལ་མ་དངུལ་དང་
རྒྱབ་སྐྱརོ་ཇི་ཙམ་བྱས་ཡོད་མེད་གསལ་པོ་མེད་པ་དང་། རྒྱ་ནག་གཞུང་གིས་མི་
ཚོང་ནང་ངན་པ་ལག་འབེྲལ་བྱེད་མཁན་ལས་བྱེད་པར་རྟོག་ཞིབ་དང་ཁྲིམས་
གཏུག་ཉེས་འཛུགས་སོགས་བྱས་པའི་གནས་ཚུལ་གང་ཡང་མེད་པ་རེད།   

སྲུང་སྐྱོབ། 

རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་མི་ཚོང་གི་དཀའ་ངལ་ཅན་
སྲུང་སྐྱབོ་ཆེད་ལས་དོན་ཇི་བྱས་གསལ་པོ་མེད་པ་དང་། གཞུང་གིས་དཀའ་ངལ་
ཅན་ངོས་ཟིན་པ་དང་རོགས་རམས་བྱེད་པའམ། དཀའ་ངལ་ཅན་ལ་ཞབས་ཞུ་
སྒྲུབ་པའི་གྲངས་འབོར་བཏོན་མེད་ལ། གཞུང་ཕིྱ་གསལ་ནང་གསལ་མེད་པའི་
རྐྱེན་གྱིས་ལས་དོན་ཁག་ལ་དབྱེ་ཞིབ་ཏག་ཏག་ཅིག་བྱེད་ཐུབ་ཀྱི་མེད་པ་རེད། 
གཞུང་གིས་གནས་ཚུལ་སྤེལ་དོན་ལ། ཁྲིམས་འགལ་དཀའ་ངལ་ཅན་དང་ཁྱིམ་
མེད་མཁན་སོགས་ལ་རོགས་སྐྱོར་ཁང་པ་༡༤༠༠ ཡོད་པ་ནས་༧ མི་ཚོང་གི་
དཀའ་ངལ་ཅན་ལ་ཆེད་དུ་དམིགས་ཡོད་པ་དང་། ཁོང་ཚོར་རོགས་སྐྱོར་ཁང་པ་

གཞན་རྣམས་ནས་ཀྱང་གཞི་རྩའི་མཐུན་རྐྱེན་ཁག་ཐོབ་ཀྱི་ཡོད་པར་བཤད་ཡོད་
པ་རེད། ཕྱི་ལོ་༢༠༡༣ ལོར་སྤྱི་བདེ་ལྷན་ཁང་གིས་འབར་མ་དང་མཉམ་དུ་རྒྱལ་
ཁབ་ཀྱི་ས་མཚམས་ནན་སན་ལོ་གྷའི་གྲུ་ཁར་མི་ཚོང་འགོག་ཆེད་འབྲེལ་མཐུད་
ལས་ཁུངས་གསུམ་པ་བཙུགས་ཡོད་པ་དང་། ལྷ་ས་གྲོང་ཁྱེར་ཉེན་རྟོག་བདེ་
འཇགས་ཚན་པས་དོགས་ཡོད་མི་ཚོང་གི་དོན་རྐྱེན་ཤེས་རྟོག་ཐུབ་ཆེད་ཐད་ཀར་
ཛ་དྲག་ཁ་པར་གྱི་འབྲེལ་མཐུད་ཁང་བཙུགས་ཏེ། དཀའ་ངལ་ཅན་རྣམས་ལ་སྨན་
བཅོས་དང་སེམས་ཁམས་དང་འབྲེལ་བའི་ལྟ་སྐྱོང་བྱེད་ཕྱོགས་སྐོར་ལམ་སྟོན་བྱེད་
ཀྱི་ཡོད་ལུགས་འཁོད་ཡོད་པ་རེད། འོན་ཀྱང་ཁ་པར་འབྲེལ་མཐུད་ཁང་བརྒྱུད་
ནས་མི་ཚོང་གི་དོན་རྐྱེན་ལ་རྟོག་ཞིབ་ཇི་བྱས་དང་། དཀའ་ངལ་ཅན་རོགས་པ་
བྱས་པའི་གྲངས་འབོར་ཕྱིར་བསྒྲགས་བྱས་མེད་པ་རེད། ཀུ་ཀྲུའུ་ཞིང་ཆེན་སྤྱི་བདེ་
ཚན་པས་རྒྱལ་ནང་དུ་ཡོད་པའི་མི་ཚོང་གི་དཀལ་ངལ་ཅན་དང་ཁོང་ཚོའི་ནང་
མིར་དངུལ་གྱི་རོགས་རམ་ཆེད་ཐེབས་རྩ་བཙུགས་པར་བཤད་ཡོད་ཀྱང་དཀའ་
ངལ་ཅན་རྣམས་ལ་རོགས་རམ་ཐོབ་ཡོད་མེད་གསལ་པོ་མེད་པ་དང་། དོགས་
ཡོད་མི་ཚོང་དོན་རྐྱེན་གྱི་གནས་ཚུལ་ཐོབ་ཆེད་དང་། དཀའ་ངལ་ཅན་རྣམས་
རོགས་རམ་བྱེད་མཁན་ལ་ངོ་སྤྲོད་བྱེད་ཆེད་གཞུང་གིས་ཛ་དྲག་ཁ་པར་འབྲེལ་
མཐུད་ཁང་བཙུགས་ཡོད་ཀྱང་དཀའ་ངལ་ཅན་རྣམས་ལ་རོགས་རམ་ཐོབ་ཡོད་
མེད་གསལ་པོ་མེད་པ་རེད།  

ཉེན་རྟོག་པ་དང་ཁྲིམ་དོན་ལས་བྱེད་པས་མི་ཚོང་ནང་དཀའ་ངལ་ཅན་གྱི་ཕྱི་
རྒྱལ་བ་རྣམས་ཕྱིར་འབུད་བྱེད་ཀྱི་ཡོད་པ་རེད། ཕྱི་ལོ་༢༠༡༣ ལོར་གཞུང་གིས་

སྨད་ཚོང་ནང་ཞུགས་མཁན་བུད་མེད་མང་པོ་ཞིག་ཉེན་རྟོག་པས་སྔོག་བཤེར་
བྱེད་སྐབས་འཛིན་བཟུང་བྱས་པ་དང་། ཁག་ཅིག་“དོ་དམ་དང་སློབ་གསོ”ལྟེ་
གནས་ཁང་དུ་བཀག་ཉར་བྱས་པ་དང་བཙན་དབང་གི་ངལ་རྩོལ་བཀོལ་གྱི་ཡོད་
པ་རེད། ཕྱི་ལོ་༢༠༡༡ ལོར་སྤྱི་བདེ་ཚན་པས་སྨད་ཚོང་དང་འབྲེལ་ནས་འཛིན་
བཟུང་བྱས་པ་ཚང་མ་མི་ཚོང་ནང་ཚུད་ཡོད་མེད་ངེས་པར་བརྟག་དཔྱད་བྱེད་
དགོས་པ་བཟོས་ཡོད་ཀྱང་བུད་མེད་དེ་དག་ལ་བརྟག་དཔྱད་བྱས་ཡོད་མེད་
གསལ་པོ་མེད་པ་དང་། བརྟག་དཔྱད་བྱས་པའི་དབང་དུ་བཏང་ཡང་དཀའ་ངལ་
ཅན་རྣམས་རོགས་སྐྱོར་ཁང་པ་སོགས་ལ་ངོས་སྦྱོར་བྱས་ཡོད་མེད་གསལ་པོ་མེད་
པ་རེད། རང་གི་རྒྱལ་ཁབ་ནང་མི་ཚོང་གི་དཀའ་ངལ་འཕྲད་མཁན་རྣམས་ལ་
འཚོ་ཐབས་ལས་རིགས་ཀྱི་སྦྱོང་བརྡར་དང་། འཚོ་ཐབས་ལས་རིགས་ཀྱི་ལམ་སྟོན། 
ལས་ཀ་འཚོལ་བའི་ཐད་མཐུན་འགྱུར་རོགས་རམ་ཐོབ་ཀྱི་ཡོད་པ་རེད། རྒྱ་ནག་
གི་ཁྲིམས་ནང་དཀའ་ངལ་ཅན་རྣམས་ལ་ཞི་བའི་ཁྲིམས་གཏུག་བྱེད་པའི་ཐོག་
ནས་དཔལ་འབྱོར་གྱི་གུན་གསབ་ལེན་རྒྱུའི་ཐོབ་ཐང་སྤྲད་ཡོད་པ་དང་། མི་ཚོང་
རྒྱག་མཁན་རྣམས་ཀྱི་ནག་ཉེས་ཁྲིམས་གཏུག་གི་འབོད་སྐུལ་བྱེད་ཆོག་གི་ཡོད་པ་
དང་། ཁྲིམས་ཁང་གི་ཐག་གཅོད་དང་སྒེར་གྱི་ནང་འགྲིག་བྱེད་པ་ལྟར་ན། ཕྱི་ལོ་
༢༠༡༣ ལོར་གོྱད་དོན་ཁ་གྲངས་ཤེས་རྟོག་མེད་པའི་ཁྲོད་ནས་མི་ཚོང་གི་དཀའ་
ངལ་ཅན་ལ་མི་ཚོང་རྒྱག་མཁན་ས་ནས་དངུལ་གྱི་གུན་གསབ་སྤྲད་པའི་གནས་
ཚུལ་ཐོན་ཡོད་པ་རེད།  གཞུང་གིས་མི་ཚོང་གི་དཀའ་ངལ་ཅན་གྱི་ཕྱི་རྒྱལ་བ་
རྣམས་ལ་མི་ཚོང་གི་རྟོག་ཞིབ་དང་ཁྲིམས་གཏུག་ནང་མཐུན་འགྱུར་ཐོབ་ཆེད་

འཕྲལ་སེལ་ལམ་གཏན་འཇག་གནས་སྡོད་པའི་ཐོང་མཆན་སྤྲད་ཡོད་མེད་གསལ་
པོ་མེད་པ་རེད།  

རྒྱ་ནག་གཞུང་གིས་མུ་མཐུད་ནས་བྱང་ཀོ་རི་ཡའི་སྐྱབས་བཅོལ་བ་རྣམས་ཁྲིམས་
འགལ་དཔལ་འབྱོར་གྱི་གནས་སྤོས་བར་རྩིས་ཏེ་བཙན་དབང་ཐོག་ཕྱིར་སློག་བྱེད་
ཀྱི་ཡོད་ཀྱང་། བྱང་ཀོ་རི་ཡའི་བུད་མེད་སྐྱབས་བཅོལ་བ་ཁག་ཅིག་མི་ཚོང་གི་
དཀའ་ངལ་ནང་ཚུད་ཡོད་པ་རེད། གཞུང་གིས་དེ་འདྲའི་སྐྱབས་བཅོལ་བ་རྣམས་
བཀག་ཉར་དང་ཕྱིར་སློག་བྱས་རྗེས་ཁོང་ཚོ་བྱང་ཀོ་རི་ཡས་བཙན་དབང་གི་ངལ་
རྩོལ་རྭ་བ་སོགས་སུ་ཉེས་ཆད་ལྕི་པོ་ཕོག་སྲིད་པ་དང་འཆི་རྐྱེན་ཡང་འཕྲད་སྲིད་
པ་རེད། རྒྱ་ནག་གཞུང་གིས་མི་ཚོང་གི་དཀའ་ངལ་ཅན་གྱི་བྱང་ཀོ་རི་ཡ་རྣམས་
ཕྱིར་སློག་བྱེད་སྐབས་ཁྲིམས་མཐུན་ཀྱི་བདམ་ཁ་གཞན་སྤྲད་ཀྱི་མེད་པ་དང་། 
མཉམ་འབེྲལ་རྒྱལ་ཚོགས་ཀྱི་ཆེས་མཐོའི་སྐྱབས་བཅོལ་ལྷན་ཁང་གིས་རྒྱ་ནག་
བྱང་ཤར་དུ་ཡོད་པའི་བྱང་ཀོ་རི་ཡ་རྣམས་ལ་འབྲེལ་མཐུད་བཟོ་རྒྱུར་གཞུང་གིས་
མུ་མཐུད་བཀག་སྡོམ་བྱེད་པ་དང་། རྒྱལ་ཚོགས་ཀྱི་ལས་ཁུངས་ལ་རོགས་རམ་
བྱེད་སའི་བརྒྱུད་ལམ་མེད་པ་དང་། རྒྱ་ནག་གཞུང་གིས་བཙན་དབང་གིས་ཕྱིར་
སློག་བྱེད་ཀྱི་ཡོད་སྟབས་བྱང་ཀོ་རི་ཡ་རྣམས་མི་ཚོང་རྒྱག་མཁན་གྱི་ལག་པར་
ཐེབས་སླ་པོ་ཆགས་ཡོད་པ་རེད། རྒྱ་ནག་གཞུང་གི་དཔོན་རིགས་ཀྱིས་སྐབས་རེར་
བྱང་ཀོ་རི་ཡའི་སྐྱབས་བཅོལ་བ་དང་མི་ཚོང་གི་དཀའ་ངལ་ཅན་རྣམས་ལ་མཐུན་
འགྱུར་བྱེད་མཁན་གྱི་མི་སེར་རྣམས་བཀག་ཉར་དང་ཁྲིམས་གཏུག་བྱེད་པ་དང་། 

ཁྲིམས་འགལ་ས་མཚམས་བརྒལ་བའི་མཐུན་འགྱུར་བེྱད་མཁན་ལ་ཡང་དེ་
མཚུངས་བྱེད་ཀྱི་ཡོད་པ་རེད།  

སྔོན་འགོག 

རྒྱ་ནག་མི་དམངས་སྤྱི་མཐུན་རྒྱལ་ཁབ་གཞུང་གིས་མི་ཚོང་སྔོན་འགོག་གི་ལས་
དོན་མུ་མཐུད་ནས་སྤེལ་གྱི་ཡོད་པ་དང་། ཕྱི་ལོ་༢༠༡༣ ཟླ་༡༡ ནང་འཆར་ལྡན་བུ་
བཙའི་སྲིད་ཇུས་བཅོས་བསྒྱུར་གྱིས་ཕྲུ་གུ་གཅིག་ལས་མེད་པའི་ཕ་མར་ཕྲུ་གུ་
གཉིས་པ་སྐྱེ་ཆོག་པ་བཟོས་ཤིང་། འགྱུར་བ་དེས་བཙན་དབང་ཐོག་མཁོ་སྒྲུབ་བེྱད་
པའི་སྨད་ཚོང་མའི་དགོས་མཁོ་དང་རྒྱ་ནག་གི་སྐྱེས་པར་ཕྱི་རྒྱལ་གྱི་མནའ་མ་
ལེན་རྒྱུ་གཉིས་ལ་མ་འོངས་པར་ཤུགས་རྐྱེན་ཐེབས་སྲིད་པ་རེད། གཞུང་གིས་ཕིྱ་
ལོ་༢༠༡༣ ནས་༢༠༢༠ བར་རྒྱལ་ཡོངས་ལས་འཆར་ནང་མི་ཚོང་ལ་གདོང་ལེན་
གྱི་ཐབས་ལམ་ཁག་ཅིག་ལག་བསྟར་བྱེད་ཀྱི་ཡོད་པ་དང་། སྤྱི་བདེ་ཚན་པས་
གྲགས་ཆེ་བའི་རྒྱ་ནག་གི་སྤྱི་ཚོགས་འབྲེལ་མཐུད་དྲ་རྒྱ་ཝིས་པོ་ལྟ་བུའི་ནང་
གཞུང་འབེྲལ་ཟིན་བྲིས་གཉེར་ནས་མི་ཚོང་སྐོར་གྱི་གོ་རྟོགས་སྤེལ་བ་དང་། མང་
ཚོགས་ས་ནས་དོགས་ཡོད་མི་ཚོང་གི་དོན་རྐྱེན་ཐད་གནས་ཚུལ་རག་གི་ཡོད་པ་
རེད། རྒྱ་ནག་རྒྱལ་ཡོངས་བུད་མེད་མཉམ་འབྲེལ་དང་སྤྱི་བདེ་ཚན་པས་འགྲུལ་
བཞུད་མང་བའི་སྐབས་རྒྱལ་ཡོངས་ཀྱི་མེ་འཁོར་འབབ་ཚུགས་ཁག་དང་། རླངས་
འཁོར་འབབ་ཚུགས་ཁག །དེ་བཞིན་རྒྱལ་ཡོངས་རླུང་འཕིྲན་བཅས་ཀྱི་ནང་མི་
མང་ལ་མི་ཚོང་གདོང་ལེན་བྱེད་ཕྱོགས་ཀྱི་དྲིལ་བསྒྲགས་བྱེད་ཀྱི་ཡོད་པ་དང་། 
དྲིལ་བསྒྲགས་དེ་དག་གཙོ་བོར་གནས་སྤོས་ལས་མི་ལ་དམིགས་ཀྱི་ཡོད་ལ། ཚོགས་

ཁག་དེ་ནི་མི་ཚོང་ནང་ཚུད་ཆོག་ཆོག་ཡོད་པ་རེད། ཨེམ་ཨིཀ་ཛེ་ཊི་བརྙན་འཕིྲན་
ཁང་གིས་རྒྱ་ནག་གི་མི་ཚོང་གི་དཀའ་ངལ་སྐོར་དངོས་བྱུང་གློག་བརྙན་བཟོ་སྐྲུན་
བྱེད་སྐབས་སྤྱི་བདེ་ཚན་པའི་ལས་བེྱད་པ་མཉམ་ཞུགས་བྱས་པ་དང་། དངོས་བྱུང་
གློག་བརྙན་དེ་རྒྱ་ནག་དབུས་བརྙན་འཕྲིན་ཁང་གིས་བརྒྱུད་སྟོན་བྱས་ཡོད་པ་
རེད། སྤྱི་བདེ་ཚན་པས་མུ་མཐུད་ནས་མི་ཚོང་གདོང་ལེན་བྱེད་ཕྱོགས་ཐད་ལས་
ཁུངས་ཕན་ཚུན་བར་འབེྲལ་མཐུད་བྱེད་པ་དང་། ལོ་གཅིག་ལ་ཐེངས་གཉིས་
འཛོམས་ཏེ་ལྷན་ཁང་རེ་རེའི་ཁྱོན་ཡོངས་ཀྱི་འཆར་གཞི་དང་འགྲོ་གྲོན་གྱི་གནས་
སྟངས་ཡར་རྒྱས་གཏོང་ཕྱོགས་ཐད་སྔོན་དཔག་རྟོག་ཞིབ་བྱེད་ཀྱི་ཡོད་པ་རེད། སྤྱི་
བདེ་ཚན་པས་མི་ཚོང་གདོང་ལེན་གྱི་ལས་དོན་ལ་འགན་ཁུར་ཡོད་པའི་ལྷན་ཁང་
ཁག་གི་བར་འགན་འཁྲི་དང་བྱེད་སྒོ་ཁག་གཏན་ཁེལ་བྱེད་ཀྱི་ཡོད་པ་དང་། 
འགན་ཁུར་ཡོད་མཁན་གྱི་ལྷན་ཁང་ཁག་གི་འཐུས་མི་རྣམས་ལ་སྦྱོང་བརྡར་སྤྲད་
པ་དང་། ཁྱོན་ཡོངས་ཀྱི་ལས་འཆར་ཁོངས་ནས་ལྷན་ཁང་རེ་རེས་འགན་ཁུར་
སྒྲུབ་ཆེད་མ་དངུལ་འདང་ངེས་སྤྲད་ཀྱི་ཡོད་པ་རེད། རྒྱ་ནག་རྒྱལ་ཡོངས་བུད་
མེད་མཉམ་འབེྲལ་གྱིས་ཡུ་ནན་ཞིང་ཆེན་དུ་སློབ་གྲྭ་གྲོལ་རྗེས་ཀྱི་ལས་རིམ་བཟོས་
ཏེ་མི་ཚོང་ལ་གདོང་ལེན་བྱེད་ཕྱོགས་སོྐར་སློབ་ཁྲིད་བྱེད་ཀྱི་ཡོད་པ་དང་། ལས་
རིམ་དེར་ས་གནས་ལྔ་བཅུ་ལྷག་ནང་གི་སློབ་ཕྲུག་མང་པོ་མཉམ་ཞུགས་བྱེད་ཀྱི་
ཡོད་པ་རེད། གཞུང་གི་སྲིད་ཇུས་ཁག་ཅིག་མུ་མཐུད་མི་ཚོང་ལ་མཐུན་འགྱུར་
བྱེད་ཀྱི་ཡོད་པ་དང་། ངལ་རྩོལ་གན་རྒྱའི་ཁྲིམས་ཡིག་ནང་ཁོངས་“ཉེས་ཆད་ཀྱི་
ནང་གསེས་ཁག”ནང་རྒྱ་མིའི་ཚོང་ལས་ཁང་གིས་རྒྱ་མིའི་ལས་མིར་དངུལ་གྱི་
ཉེས་ཆད་ཆེན་པོ་གཅོད་པ་དང་། གཏའ་དངུལ་ཕོན་ཆེན་པོ་ལེན་ཆོག་པར་

བཟོས་སྟབས་ཁོང་ཚོ་བཙན་དབང་གི་ངལ་རྩོལ་ནང་ཚུད་རྒྱུར་ལས་སླ་པོ་གྱུར་
ཡོད་པ་རེད། གཞུང་གི་ཐེམ་ཐོ་ལམ་ལུགས་དེས་མུ་མཐུད་ནས་རྒྱ་ནག་ནང་གི་
གནས་སྤོས་བ་རྣམས་མི་ཚོང་ནང་ཚུད་སླ་པོ་གྱུར་པའི་ཆ་རྐྱེན་བསྐྲུན་ཡོད་པ་
དང་། ཕྱི་རྒྱལ་དུ་ཞི་བདེ་སྲུང་སྐྱོབ་ཀྱི་བྱེད་སྒོར་ཞུགས་མཁན་གྱི་རྒྱ་ནག་གི་དམག་
མི་རྣམས་ལ་རྒྱ་ནག་གཞུང་ལས་མི་ཚོང་འགོག་ཐབས་ཀྱི་སྦྱོང་བརྡར་ཐོབ་ཡོད་པ་
རེད། གཞུང་གིས་ཚོང་འབེྲལ་ཆགས་སྲེད་ཀྱི་དགོས་མཁོ་ཉུང་དུ་གཏོང་ཆེད་སློབ་
གྲྭ་ཁག་ཏུ་གོ་རྟོག་སྤེལ་བའི་ལས་རིམ་གཉེར་གྱི་ཡོད་ཀྱང་། གནས་ཚུལ་ཐོན་
གསལ་ལ། རྒྱ་ནག་གི་མི་སེར་རྣམས་ཡུལ་སྐོར་ཞབས་ཞུ་ཁང་གི་ཚོང་ལས་དང་
འབེྲལ་བའི་ཕྲུ་གུར་འཁྲིག་སྤྱོད་ནང་ཞུགས་ཀྱི་ཡོད་པ་དང་། གཞུང་གིས་རྒྱ་ནག་
གི་མི་སེར་རྣམས་ཕྱི་རྒྱལ་དུ་ཡུལ་སྐོར་འགྲོ་སྐབས་ཕྲུ་གུར་འཁྲིག་སོྤྱད་ནང་ཞུགས་
རྒྱུར་སྔོན་འགོག་བྱེད་པའི་ལས་དོན་སྤེལ་གྱི་མེད་པ་རེད། 


